MoU UMS-UniSZA seiring usaha KPT
perkukuh jaringan antara universiti tempatan

KOTA KINABALU: Pem-
eteraian Memorandum Perse-
fahaman (MoU) antara Uni-
versiti Malaysia Sabah (UMS)
dan Universiti Sultan Zainal
Abidin (UniSZA)adalah lang-
kah strategik memperkukuh
jaringan akademik dan penye-
lidikan antara kedua-dua
universiti

Naib Canselor UMS, Prof.
Datuk Dr. Kasim Hj. Mansor
berkata, MoU tersebut bukan
sekadar acarasimbolik, tetapi
menjadi landasan penting
membina hubungan dua hala
yang lebih erat selaras dengan
aspirasi Kementerian Pen-
didikan Tinggi (KPT).

“Menerusi MoU ini; kedua-
dua universiti bakal terlibat
secara langsung dalam per-
tukaran kepakaranakademik,
kolaboratif penyelidikan dan
penerbitan bersama, program
mobiliti pelajar, serta pengan-
juran seminar, bengkel dan
persidangan.

“Selain itu, projek beras-

askan tanggungjawab sosial
turut menjadi agenda utama
dalam kolaboratif ini sebagai
inisiatif untuk memperkasa
komuniti,” katanya.

Beliau berkata demikian
dalam ucapan sempena satu
Majlis Menandatangani MoU
antara UMS dan UniSZA, di
sini baru-baru ini.

Kasim menambah, kekua-
tan unik yang dimiliki oleh
kedua-dua institusi akan
saling melengkapi dalam
membangunkan ekosistem
pendidikan tinggi vang lebih
inklusif dan berdaya tahan.

“UMS sebagai universiti di
Borneo mempunyai_kelebi-

-han dalam bidang biodiver-

sitiy kelautan, sains sosial
dan pembangunan komuniti,
manakala UniSZA pula me-
nonjol dalampengajian Islam,
sains perubatan,- kesihatan
dan pembangunan insan.
“Gabungan ini diyakini
akan membawa manfaat be-
sar kepada masyarakat dan

negara,” katanya.

Ujar beliau, kerjasama
yang dimeterai itu mampu
menjadi pemangkin kepada
pencapaian akademik dan
penyelidikan yang lebih
berimpak tinggi, sekali gus
mengangkat martabat univer-
siti awam negara di persada
antarabangsa.

Pada majlis tersebut, Kasim
menandatangani dokumen
MoU bagi pithak UMS, mana-
kala pihak UniSZA diwakili
oleh Timbalan Naib Canselor
(Akademik Dan Antara-
bangsa) UniSZA, Prof. Dr.
Zuhairah Ariff Abd Ghadas
yang mewakili Naib Canselor
UniSZa, Prof. Dato’ Dr.
Fadzli Adam.

Hadir sama Pendaftar
UMS, Lugman Ridha Anwar;
Dekan Fakulti Psikologi Dan
Kerja Sesial UMS, Prof Dr.
Mohd: Dahlan A. Hj Malek;
dan Dekan Fakulti Sains So-
sial Gunaan UniSZA, Prof.
Dr. Ahmad Puad Mat Som.

ALBUM: Delegasi UMS dan UniSZA bergambar kenangan selepas majlis pemeteraian MoU.



